
Shri Janamangala Stotram

ஶ்ரீஜநமங்க³ளஸ்தோத்ரம்

ஶ்ரீ ஹரயே நம: ।
நமோநம:ஶ்ரீஹரயே பு³த்³தி⁴தா³ய த³யாவதே ।
ப⁴க்தித⁴ர்மாங்க³ஜாதாய ப⁴க்தகல்பத்³ருமாய ச ॥ 1॥
ஸுக³ந்த⁴புஷ்பஹாராத்³யைர்விவிதை⁴ருபஹாரகை: ।
ஸம்பூஜிதாய ப⁴க்தௌகை: ⁴ ஸிதாம்ப³ரத⁴ராய ச ॥ 2॥
நாம்நாமஷ்டோத்தரஶதம் சதுர்வர்க³மபீ⁴ப்ஸதாம் ।
ஸத்³ய: ப²லப்ரத³ம் ந்ரூ’ணாம் தஸ்ய வக்ஷ்யாமி ஸத்பதே:॥ 3॥
அஸ்ய ஶ்ரீஜநமங்க³ளாக்²யஸ்ய ஶ்ரீஹர்யஷ்டோத்தரஶத-
நாமஸ்தோத்ரமந்த்ரஸ்ய ஶதாநந்த³ ரு’ஷி: ।
அநுஷ்டுப் ச²ந்த:³ ।
த⁴ர்மநந்த³ந:ஶ்ரீஹரிர்தே³வதா । தா⁴ர்மிக இதி
பீ³ஜம் । ப்³ரு’ஹத்³வ்ரதத⁴ர இதி ஶக்தி: । ப⁴க்திநந்த³ந
இதி கீலகம் । சதுர்வர்க³ஸித்³த்⁴யர்தே² ஜபே விநியோக:³ ।
அத² த்⁴யாநம் ।
வர்ணிவேஷரமணீயத³ர்ஶநம் மந்த³ஹாஸருசிராநநாம்பு³ஜம் ।
பூஜிதம் ஸுரநரோத்தமைர்முதா³ த⁴ர்மநந்த³நமஹம் விசிந்தயே ॥ 4॥
ஶ்ரீக்ரு’ஷ்ண:ஶ்ரீவாஸுதே³வோ நரநாராயண: ப்ரபு: ⁴ ।
ப⁴க்தித⁴ர்மாத்மஜோஜந்மா க்ரு’ஷ்ணோ நாராயணோ ஹரி:॥ 5॥
ஹரிக்ரு’ஷ்ணோ க⁴நஶ்யாமோ தா⁴ர்மிகோ ப⁴க்திநந்த³ந: ।
ப்³ரு’ஹத்³வ்ரதத⁴ர: ஶுத்³தோ⁴ ராதா⁴க்ரு’ஷ்ணேஷ்டதை³வத:॥ 6॥
மருத்ஸுதப்ரிய: காலீபை⁴ரவாத்³யதிபீ⁴ஷண: ।
ஜிதேந்த்³ரியோ ஜிதாஹாரஸ்தீவ்ரவைராக்³ய ஆஸ்திக:॥ 7॥
யோகே³ஶ்வரோ யோக³கலாப்ரவ்ரு’த்திரதிதை⁴ர்யவாந் ।
ஜ்ஞாநீ பரமஹம்ஸஶ்ச தீர்த²க்ரு’த்தைர்தி²கார்சித:॥ 8॥

க்ஷமாநிதி: ⁴ ஸதோ³ந்நித்³ரோ த்⁴யாநநிஷ்ட²ஸ்தப: ப்ரிய: ।
ஸித்³தே⁴ஶ்வர:ஸ்வதந்த்ரஶ்ச ப்³ரஹ்மவித்³யாப்ரவர்தக:॥ 9॥
பாஷண்டோ³சே²த³நபடு:ஸ்வஸ்வரூபாசலஸ்தி²தி: ।
ப்ரஶாந்தமூர்திர்நிர்தோ³ஷோऽஸுரகு³ர்வாதி³மோஹந:॥ 10॥
அதிகாருண்யநயந உத்³த⁴வாத்⁴வப்ரவர்தக: ।
மஹாவ்ரத:ஸாது⁴ஶீல:ஸாது⁴விப்ரப்ரபூஜக:॥ 11॥
அஹிம்ஸயஜ்ஞப்ரஸ்தோதா ஸாகாரப்³ரஹ்மவர்ணந: ।
ஸ்வாமிநாராயண:ஸ்வாமீ காலதோ³ஷநிவாரக:॥ 12॥
ஸச்சா²ஸ்த்ரவ்யஸந:ஸத்³ய:ஸமாதி⁴ஸ்தி²திகாரக: ।
க்ரு’ஷ்ணார்சாஸ்தா²பநகர: கௌலத்³விட் கலிதாரக:॥ 13॥
ப்ரகாஶரூபோ நிர்த³ம்ப:⁴ ஸர்வஜீவஹிதாவஹ: ।
ப⁴க்திஸம்போஷகோ வாக்³மீ சதுர்வர்க³ப²லப்ரத:³॥ 14॥
நிர்மத்ஸரோ ப⁴க்தவர்மா பு³த்³தி⁴தா³தாऽதிபாவந: ।
அபு³த்³தி⁴ஹ்ரு’த்³ப்³ரஹ்மதா⁴மத³ர்ஶகஶ்சாபராஜித:॥ 15॥
ஆஸமுத்³ராந்த ஸத்கீர்தி: ஶ்ரிதஸம்ஸ்ரு’திமோசந: ।
உதா³ர:ஸஹஜாநந்த:³ஸாத்⁴வீத⁴ர்மப்ரவர்தக:॥ 16॥
கந்த³ர்பத³ர்பத³லநோ வைஷ்ணவக்ரதுகாரக: ।
பஞ்சாயதநஸம்மாநோ நைஷ்டி²கவ்ரதபோஷக:॥ 17॥
ப்ரக³ல்போ⁴ நி:ஸ்ப்ரு’ஹ:ஸத்யப்ரதிஜ்ஞோ ப⁴க்தவத்ஸல: ।
அரோஷணோ தீ³ர்க⁴த³ர்ஶீ ஷடூ³ர்மிவிஜயக்ஷம:॥ 18॥
நிரஹங்க்ரு’திரத்³ரோஹ ரு’ஜு:ஸர்வோபகாரக: ।
நியாமகஶ்சோபஶமஸ்தி²திர்விநயவாந் கு³ரு:॥ 19॥
அஜாதவைரீ நிர்லோபோ⁴ மஹாபுருஷ ஆத்மத:³ ।
அக²ண்டி³தார்ஷமர்யாதோ³ வ்யாஸஸித்³தா⁴ந்தபோ³த⁴க:॥ 20॥
மநோநிக்³ரஹயுக்திஜ்ஞோ யமதூ³தவிமோசக: ।
பூர்ணகாம:ஸத்யவாதீ³கு³ணக்³ராஹீ க³தஸ்மய:॥ 21॥
ஸதா³சாரப்ரியதர: புண்யஶ்ரவணகீர்தந: ।
ஸர்வமங்க³ளஸத்³ரூபநாநாகு³ணவிசேஷ்டித:॥ 22॥

இத்யேதத்பரமம் ஸ்தோத்ரம் ஜநமங்க³ளஸம்ஜ்ஞிதம் ।
ய: படே²த்தேந படி²தம் ப⁴வேத்³வை ஸர்வமங்க³ளம் ॥ 23॥
ய: படே²ச்ச்²ரு’ணுயாத்³ப⁴க்த்யா த்ரிகாலம் ஶ்ராவயேச்ச வா ।
ஏதத்தஸ்ய து பாபாநி நஶ்யேயு: கில ஸர்வஶ:॥ 24॥
ஏதத்ஸம்ஸேவமாநாநாம் புருஷார்த²சதுஷ்டயே ।
து³ர்லப⁴ம் நாஸ்தி கிமபி ஹரிக்ரு’ஷ்ணப்ரஸாத³த:॥ 25॥
பூ⁴தப்ரேதபிஶாசாநாம் டா³கிநீப்³ரஹ்மராக்ஷஸாம் ।
யோகி³நீநாம் ததா² பா³லக்³ரஹாதீ³நாமுபத்³ரவ:॥ 26॥
அபி⁴சாரோ ரிபுக்ரு’தோ ரோக³ஶ்சாந்யோऽப்யுபத்³ரவ: ।
அயுதாவர்தநாத³ஸ்ய நஶ்யத்யேவ ந ஸம்ஶய:॥ 27॥
த³ஶாவ்ரு’த்யா ப்ரதிதி³நமஸ்யாபீ⁴ஷ்டம் ஸுக²ம் ப⁴வேத் ।
க்³ரு’ஹிபி⁴ஸ்த்யாகி³பி⁴ஶ்சாபி பட²நீயமித³ம் தத:॥ 28॥
இதி ஶ்ரீஶதாநந்த³முநிவிரசிதம் ஶ்ரீஜநமங்க³ளாக்²யம்
ஶ்ரீஹர்யஷ்டோத்தரஶதநாமஸ்தோத்ரம் ஸம்பூர்ணம் ॥
ஶ்ரீஜநமங்க³ளஸ்தோத்ரம்

